
	1. ՀՀ Սյունիքի մարզպետարան
	01.02.2022
N 01 /09/00632-2022

	ՀՀ Սյունիքի մարզպետարանում ուսումնասիրվել է «Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որով  նախատեսվում է Ադրբեջանի վերահսկողության տակ անցնելու պատճառով Հայաստանի Հանրապետության Սյունիքի մարզի Շուռնուխ և Որոտան բնակավայրերի՝ խնդրո առարկա սոցիալական աջակցության ծրագրի շահառուներին ամսական 68000 դրամ աջակցություն տրամադրել ևս 4 ամիս՝ 2022 թվականի հունվար-ապրիլ ամիսների համար:
Նշված ընտանիքների համար Շուռնուխ գյուղում կառուցվում են նոր բնակելի տներ և ըստ ՀՀ քաղաքաշինության կոմիտեից ստացված տեղեկության, շինարարության ավարտը նախատեսված է 2022 թվականի մայիսին: Հաշվի առնելով վերոհիշյալը, առաջարկում ենք սոցիալական աջակցության ծրագրի շահառուներին ամսական 68000 դրամ աջակցություն տրամադրել ևս 5 ամիս՝ մինչև  նորակառույց բնակարանների հանձնումը:
Միաժամանակ, տեղեկացնում ենք, որ ՀՀ կառավարության 2021 թվականի փետրվարի 4-ի N 112-Լ որոշման շրջանակներում տրամադրվող աջակցության շահառունու՝ Խաչատուր Վահանի Ստեփանյանի ընտանիքներում 2021թ. դեկտեմբերի 1-ից հետո՝ դեկտեմբերի 25-ին երեխա է ծնվել (Նժդեհ Խաչատուրի Ստեփանյան, ծննդյան վկայական՝ ԲԱ502136, տրված 28.12.2022թ): ՀՀ կառավարության որոշման նախագիծն ընդունվելու դեպքում սոցիալական աջակցության ծրագրի շահառուների թիվը 2022 թվականի փետրվարի 1-ի դրությամբ կկազմի 44 մարդ:
	Ընդունվել է։
Նախագծի նախնական տարբերակով առաջարկվել էր ամսական դրամական աջակցություն տրամադրել ևս 4 ամիս՝ 2022թ. հունվար-ապրիլ ամիսների համար: ՀՀ Սյունիքի մարզպետարանի և ամփոփաթերթի 7-րդ կետում նշված՝ Քաղաքաշինության կոմիտեի ներկայացրած առաջարկություններն ու հիմնավորումները հիմք ընդունելով, նախագիծը խմբագրվել է՝ աջակցության տրամադրման ժամկետ դիտարկելով նաև մինչև 2022թ. նոյեմբեր ամիսը: 
Միաժամանակ, ներկայացված տեղեկատվության հիման վրա վերանայվել է նախագծի հիմնավորմամբ ներկայացված՝ ծրագրի ֆինանսավորման համար անհրաժեշտ ծախսերի չափը: 

	2.  ՀՀ տարածքային կառավարման և ենթակառուցվածքների նախարարություն
	03.02.2022
N ԳՍ/15.3/2454-2022

	«Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունն առաջարկություններ չունի։
	Ընդունվել է:

	3.  ՀՀ ֆինանսների նախարարություն
	11.02.2022 
N 01/8-3/2263-2022

	Ուսումնասիրելով Ձեր 31.01.2022թ. N ՄՆ/ԱԳ-2-4/2160-2022 գրությամբ ներկայացված «Հայաստանի Հանրապետության կառավարության 2021 թվականի փետրվարի 4-ի N 112-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է պատերազմի հետևանքով Ադրբեջանի վերահսկողության տակ անցնելու պատճառով Հայաստանի Հանրապետության Սյունիքի մարզի Շուռնուխ և Որոտան բնակավայրերում հաշվառված կամ այդ հասցեում փաստացի բնակված, ՀՀ բնակության այլ վայրի հասցեում հաշվառված բնակելի անշարժ գույքը կորցրած քաղաքացիներին տրամադրվող սոցիալական օգնությունը երկարաձգել ևս 4 ամսով՝ 2022 թվականի հունվար-ապրիլ ամիսների համար, որի գծով ֆինանսական գնահատականը կազմում է շուրջ 11.7 մլն դրամ՝ ամսական 68.000-ական ՀՀ դրամ: Նախագծին կից ներկայացված տեղեկանքում նշվում է, որ ֆինանսական միջոցների տրամադրումը կիրականացվի Հայաստանի Հանրապետության 2022 թվականի պետական բյուջեով սոցիալական պաշտպանության ոլորտին հատկացված միջոցների հաշվին:
Այս պարագայում, անհրաժեշտ է ներկայացնել այն միջոցառումների համախումբը և այն գործոնները, որոնց նյութականացման դեպքում հնարավոր կլինի աջակցության այս միջոցառումը համարել ավարտված:
	Ընդունվել է:
Նախագծին կից ներկայացված տեղեկանքում հստակեցվել է, որ անհրաժեշտ միջոցները հարկ կլինի, որ լրացուցիչ տրամադրվի ՀՀ 2022 թվականի պետական բյուջեից։
Միջոցառումների համախումբը և այն գործոնները, որոնց նյութականացման դեպքում հնարավոր կլիներ ֆինանսական միջոցների տրամադրումը իրականացնել  Հայաստանի Հանրապետության 2022 թվականի պետական բյուջեով սոցիալական պաշտպանության ոլորտին հատկացված միջոցների հաշվին, այլևս իրատեսական չէ:

	Միաժամանակ, հարկ է նշել, որ անհրաժեշտ է ներկայացնել տարվա կտրվածքով պատերազմի վերացման հետևանքների և աջակցության ուղղությունների ամբողջական փաթեթի՝ ՀՀ 2022 թվականի պետական բյուջեի վրա լրացուցիչ ֆինանսական պահանջի կանխատեսվող չափի վերաբերյալ մանրամասն տեղեկատվություն:
	Ընդունվել է ի գիտություն:
Պատերազմի վերացման հետևանքների և աջակցության ուղղությունների ամբողջական փաթեթի՝ ՀՀ 2022 թվականի պետական բյուջեի վրա լրացուցիչ ֆինանսական պահանջի կանխատեսվող չափի վերաբերյալ տարվա կտրվածքով մանրամասն տեղեկատվություն տրամադրել հնարավոր չէ, քանի որ ծրագրերը նախատեսվում և իրականացվում են՝ ելնելով անհրաժեշտությունից, Վարչապետի աշխատակազմի հետ համաձայնեցնելու դեպքում կամ Վարչապետի աշխատակազմից ստացված բանավոր ցուցումների համաձայն:

	4.  ՀՀ արդարադատության նախարարություն
	22.02.2022 
N 01/27.4/7454-2022

	Ի պատասխան Ձեր՝ 2022 թվականի փետրվարի 15-ի թիվ ՄՆ/ԱԳ-2-4/3754-2022 գրության՝ կից ներկայացվում է «Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
	

	1. «Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2021 թվականի փետրվարի 4-ի N 112-Լ որոշմամբ (այսուհետ՝ Որոշում) սահմանված սոցիալական աջակցության տրամադրման ժամկետը երկարաձգել 5 ամսով և աջակցություն տրամադրել նաև հունվար-մայիս ամիսներին:
Հարկ ենք համարում նշել, որ 2022 թվականի փետրվարի 21-ի դրությամբ սույն Նախագիծն ընդունված և ուժի մեջ մտած չէ:
Այս առումով, անհրաժեշտ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի համաձայն՝
(…) 6. Նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող  նորմատիվ  իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:
«Նորմատիվ իրավական ակտերի մասին» օրենքի 28-րդ հոդվածի 2-րդ մասի համաձայն՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Հետևաբար, հիմք ընդունելով վերոգրյալը, անհրաժեշտ է Նախագծով առաջարկվող կարգավորումներին տալ հետադարձ ուժ և Նախագծում նախատեսել դրա վերաբերյալ դրույթներ:
Սույն դիտողությունը բխում է Հայաստանի Հանրապետության Սահմանադրական դատարանի 2018 թվականի դեկտեմբերի 14-ի ՍԴՈ-1437 որոշմամբ արտահայտած դիրքորոշումից, համաձայն որի՝ Սահմանադրական դատարանը սույն գործի շրջանակներում կարևորում է նման կարգի՝ ժամանակի մեջ և անձանց նկատմամբ գործողության մեջ դնելու այնպիսի կանոնի պահպանումը, համաձայն որի՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով («Նորմատիվ իրավական ակտերի մասին» Հայաստանի Հանրապետության օրենքի 28-րդ հոդվածի 1-ին մաս)՝ պահպանելով հատկապես Սահմանադրության 73-րդ հոդվածի պահանջները: Վերջիններիս իրավական բովանդակությունը հանգում է նրան, որ իրավական ակտը (օրենքները և այլ իրավական ակտերը) ընդունող մարմնի հայեցողությունն է անձի իրավական վիճակը բարելավող իրավական ակտին հետադարձ ուժ հաղորդելը (Սահմանադրության 73-րդ հոդվածի 2-րդ մաս): Միաժամանակ այն ենթադրում է այդ հայեցողությունն իրացնելու ընթացակարգ, այն է` յուրաքանչյուր կոնկրետ դեպքում իրավական ակտն ընդունող մարմինը՝ իրացնելով իրեն Սահմանադրությամբ վերապահված հայեցողական լիազորությունը, տվյալ իրավական ակտին հետադարձ ուժ հաղորդելու նպատակահարմարության դեպքում սահմանում է դրա վերաբերյալ դրույթ: Նշված հայեցողությունն իրացնելու նման ընթացակարգն ինքնանպատակ չէ և տրամաբանորեն բխում է Սահմանադրությամբ` իրավական ակտերի ժամանակի մեջ գործողության կանոնակարգման ընդհանուր տրամաբանությունից։
	Ընդունվել է։
Նախագիծը լրացվել է նոր՝ 5-րդ կետով։

	2. Նախագծի 1-ին կետի 1-ին ենթակետից առաջարկում ենք հանել «ամիսների» բառը՝ նկատի ունենալով, որ սույն Նախագծի ընդունման և ինկորպորացման դեպքում Որոշման N 1 հավելվածի 2-րդ կետում կկրկնվի «ամիսների» բառը:
Ինչպես նաև առաջարկում ենք խմբագրել Որոշման N 1 հավելվածի 2-րդ կետի շարադասությունը:
Նույն կերպ առաջարկում ենք խմբագրել Նախագծի 3-րդ կետում առկա «(տվյալները վճարման ցուցակ ներառված)» ձևակերպումը:
	Ընդունվել է:
Նախագծի 1-ին կետի 1-ին ենթակետով խմբագրվել է Որոշման N 1 հավելվածի 2-րդ կետի շարադասությունը։

Նախագծի 3-րդ կետում հանվել է «(տվյալները վճարման ցուցակ ներառված)» բառերը, իսկ «շրջանակներում» բառից հետո լրացվել է «2021 թվականի փետրվար-դեկտեմբեր ամսիների համար» բառերը:

	3. Նախագծի 1-ին կետի 4-րդ ենթակետով նախատեսվում է ուժը կորցրած ճանաչել Որոշման N 2 հավելվածի 11-րդ կետը:
Որոշման N 2 հավելվածի 11-րդ կետի համաձայն՝ հերթական ամսվա դրամական աջակցությունը վճարվում է (փոխանցվում է շահառուների բանկային հաշիվներին) մինչև տվյալ ամսվա 10-րդ աշխատանքային օրը, բացառությամբ 2021 թվականի օգոստոս-նոյեմբեր ամիսների։
Կարծում ենք, որ Որոշման N 2 հավելվածի 11-րդ կետի ուժը կորցրած ճանաչելու դեպքում բաց է մնում այն կարգավորումը, թե հերթական ամսվա համար մինչև ինչ ժամկետում պետք է վճարվի դրամական աջակցությունը:
Հետևաբար, առաջարկում ենք վերոնշյալ կետը ուժը կորցրած ճանաչելու փոխարեն՝ դրանում կատարել փոփոխություն և հանել «բացառությամբ 2021 թվականի օգոստոս-նոյեմբեր ամիսների» բառերը:
	Չի ընդունվում։
Պայմանավորված սույն նախագիծն ընդունվելու և քննարկվող միջոցառումն իրականացնելու համար անհրաժեշտ  ֆինանսական միջոցներ հատկացնելու նախագծերի ընդունման ժամկետներով՝ հունվար-նոյեմբեր ամիսների համար դրամական աջակցությունը հունվար-ապրիլ ամիսների համար կվճարվի միանվագ, իսկ հաջորդ ամիսների համար՝ առանձին։
Չի բացառվում միանվագ՝ հունվար-մայիս ամսիների համար վճարելու տարբերակը։
Ըստ այդմ, երկու դեպքում էլ երկարաձգված ժամկետներում դրամական աջակցության վճարման ժամկետ սահմանելը նպատակահարմար չէ։  

	5. ՀՀ Սյունիքի մարզպետարան
	14.03.2022
N 01 /09/01719-2022

	Ի լրումն մեր՝ 01.02.2022թ. N 01/09/06632-2022 գրության առաջարկում ենք «Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» ՀՀ կառավարության որոշման նախագիծում սահմանել դրույթ Ադրբեջանի վերահսկողության տակ անցնելու պատճառով Հայաստանի Հանրապետության Սյունիքի մարզի Շուռնուխ և Որոտան բնակավայրերի սոցիալական աջակցության ծրագրի դադրեցման (ավարտվելու) պայմանների մասին:
Գտնում ենք, որ անհրաժեշտ է սահմանել, որ աջակցության ծրագիրն ավատվում է ՀՀ պետական բյուջեից կամ ֆինանսավորման այլ աղբյուրներից  շահառուին Ադրբեջանի վերահսկողության տակ անցնելու պատճառով  անշարժ գույքի դիմաց անշարժ գուքի կամ դրամական  միջոցների  տեսքով փոխհատուցում տրվելու օրվան հաջորդող ամսվանից: Վերոհիշյալը պայմանավորված է այն հանգամանքով, որ ՀՀ Սյունիք մարզի  զարգացման  և ներդրման հիմնադրամի կողմից  միջոցառման շահառու Սեյրան Օհանջանյանին (ընտանիքը բաղկացած է 6 անձից) 2021 թվականի դեկտեմբերին Որոտան բնակավայրում գտնվող տան դիմաց Ադրբեջանի վերահսկողության տակ անցնելու պատճառով տրվել է 25 մլն. դրամի փոխհատուցում: 
Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» ՀՀ կառավարության որոշման նախագիծում նշված առաջարկությունը ներառվելու և այն ընդունվելու դեպքում  սոցիալական աջակցության ծրագրի շահառուների թիվը 2022 թվականի մարտի 1-ի դրությամբ կկազմի 38 մարդ:
	Ընդունվել է։
Նախագծով Որոշման N 1 հավելվածը լրացվել է հետևյալ բովանդակությամբ 4-րդ կետով (լրամշակված նախագծի 1-ին կետի 3-րդ ենթակետ)․
«4. Ադրբեջանի վերահսկողության տակ անցած բնակելի անշարժ գույքի դիմաց սույն միջոցառման շահառու հանդիսացող անձանց (ընտանիքին) պետական բյուջեի կամ տեղական և միջազգային կազմակերպությունների կամ ֆիզիկական անձանց միջոցների հաշվին այլ բնակելի անշարժ գույք կամ դրամական միջոց հատկացնելու միջոցով փոխհատուցում տալու ամսվան հաջորդող ամսից սկսած այդ անձանց  (ընտանիքի անդամներին) դրամական օգնություն չի տրամադրվում (դադարում են հանդիսանալ սույն միջոցառման շահառու)։»։
Սույն լրացման հետ բովանդակային առումով փոխկապակցված՝ համապատասխան լրացումներ են կատարվել Որոշման  N 2 հավելվածի 4-րդ, 4.1-ին և 9.1-ին կետերում (լրամշակված նախագծի 1-ին կետի 4-6-րդ ենթակետեր, իսկ 1-ին կետի մյուս ենթակետերը վերահամարակալվել են)։

Միաժամանակ, ներկայացված տեղեկատվության հիման վրա վերանայվել է նախագծի հիմնավորմամբ ներկայացված՝ ծրագրի ֆինանսավորման համար անհրաժեշտ ծախսերի չափը:

	6. Վարչապետի աշխատակազմ
	21.03.2022
N 02/11.8/8441-2022

	Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու (այսուհետ՝ Նախագիծ) վերաբերյալ փոխվարչապետ Համբարձում Մաթևոսյանի գրասենյակի նկատառումները հանգում են հետևյալին.
1. Առաջարկվում է սույն նախագիծը քննարկել Քաղաքաշինության կոմիտեի հետ:
2. Առաջարկում է սույն նախագիծը կրկին քննարկել ՀՀ Սյունիքի մարզպետարանի հետ, քանի որ բանավոր տեղեկատվության համաձայն՝ ՀՀ Սյունիքի մարզի Գորիս համայնքի Որոտան բնակավայում 1 բնակելի տուն է անցել ադրբեջանի վերահսկության տակ և վերջինս բնակարան գնելու համար ստացել է 35 միլիոն ՀՀ դրամ փոխհատուցում:
3. Հաշվի առնելով 2-րդ առաջարկությունն՝ առաջարկվում է ըստ անհրաժեշտության փոփոխություն կատարել որոշման նախագծում, միաժամանակ կետ ավելացնել առ այն, որ եթե ստացել են բնակարան կամ բնակարանի գնման համար փոխհատուցում, այլևս չեն հանդիսանում այս որոշման շահառու:
	Ընդունվել է: 
1. Վարչապետի աշխատակազմի ղեկավարի 21.03.2022 թիվ 02/11.8/8441-2022 հանձնարարականի շրջանակներում Քաղաքաշինության կոմիտեից աշխատանքային կարգով 30.03.2022 ստացված առաջարկի  հիման վրա նախագիծը լրամշակվել է (տես՝ ամփոփաթերթի 7-րդ կետը):
2. ՀՀ Սյունիքի մարզպետարանի 14.03.2022 N 01 /09/01719-2022 գրությամբ ներկայացված տեղեկատվության հիման վրա նախագիծը քննարկվել է։ 
3. Տես՝ ամփոփաթերթի 5-րդ կետը։

	ՀՀ վարչապետի աշխատակազմի իրավաբանական վարչություն.
	1. Նախագծով նախատեսվում է  ևս 5 ամսով երկարաձգել համապատասխան շահառուներին տրվող օգնության տրամադրումը, որի ժամկետի հաշվարկը սկսվում է 2022 թվականի հունվարի 1-ից, սակայն նախագծում նախատեսված չեն համապատասխան անցումային դրույթներ՝ «Նորմատիվ իրավական ակտերի մասին» օրենքի 13-րդ հոդվածի պահանջներին համապատասխան:
2. Նախագծի 1-ին կետի 4-րդ ենթակետով նախատեսվում է ուժը կորցրած ճանաչել դրամական աջակցության վճարման ժամկետներին վերաբերվող կետերը, առանց դրանց փոխարինող կարգավորումներ նախատեսելու, որի արդյունքում առաջանում է կարգավորման բաց, քանի որ նախագծից պարզ չէ, թե երկարաձգված ժամկետում (որի հաշվարկը սկսվում է սույն թվականի հունվարից) ինչ ժամկետներում և կարգով են կատարվելու դրամական աջակցության վճարումները:
	1. Ընդունվել է։
Նախագիծը լրացվել է նոր՝ 5-րդ կետով։

2. Չի ընդունվել։
Պայմանավորված սույն նախագիծն ընդունվելու և քննարկվող միջոցառումն իրականացնելու համար անհրաժեշտ  ֆինանսական միջոցներ հատկացնելու նախագծերի ընդունման ժամկետներով՝ հունվար-նոյեմբեր ամիսների համար դրամական աջակցությունը հունվար-ապրիլ ամիսների համար կվճարվի միանվագ, իսկ հաջորդ ամիսների համար՝ առանձին։
Չի բացառվում միանվագ՝ հունվար-մայիս ամսիների համար վճարելու տարբերակը։
Ըստ այդմ, երկու դեպքում էլ երկարաձգված ժամկետներում դրամական աջակցության վճարման ժամկետ սահմանելը նպատակահարմար չէ։  

	Փոխվարչապետ Մ.Գրիգորյանի գրասենյակ
Նախագծով առաջարկվում է Ադրբեջանի վերահսկողության տակ անցնելու պատճառով Սյունիքի մարզի Շուռնուխ և Որոտան բնակավայրերում հաշվառված բնակելի անշարժ գույքը կորցրած քաղաքացիներին 2021 թ. փետրվարի ամսից տրամադրվող սոցիալական օգնությունը տրամադրել նաև 2022 թ. հունվար-մայիս ամիսներին, որի համար կպահանջվի լրացուցիչ 15,8 մլն դրամ, այն հիմնավորմամբ, որ նրանց բնակարանային խնդիրները դեռևս չեն լուծվել: 
Այս կապակցությամբ հարկ է նշել, որ ՀՀ կառավարության 2021թ. փետրվարի 18-ի 2016-Ն որոշմամբ Սյունիքի մարզի սահմանամերձ Գորիս համայնքի Շուռնուխ բնակավայրում բնակելի թաղամասի կառուցման նպատակով Հայաստանի Հանրապետության 2021 թ. պետական բյուջեով նախատեսված ՀՀ կառավարության պահուստային ֆոնդից ՀՀ քաղաքաշինության կոմիտեին 2021 թ. հատկացվել է 470,2 մլն դրամ: 
Առաջարկում եմ ներկայացված նախագծին անդրադառնալ համապարփակ ձևով՝ միաժամանակ քննարկման առարկա դարձնելով նաև շահառու ընտանիքների բնակարանային խնդիրների լուծման նպատակով բնակելի տների կառուցման ընթացքը, այդ թվում՝ անդրադառնալով հետևյալ հարցերին. քանի՞ բնակելի տուն պետք է կառուցվի, ի՞նչ ժամկետում էր նախատեսված բնակելի տների կառուցումը, ինչու՞ մինչ օրս բնակելի տները չեն կառուցվել, ի՞նչ չափով է ծախսվել պետական բյուջեի պահուստային ֆոնդից ՀՀ քաղաքաշինական կոմիտեին բնակելի տների կառուցման նպատակով հատկացված 470.2 մլն դրամ գումարը, ի՞նչ ժամկետում է նախատեսվում ավարտել բնակելի տների կառուցումը: 
Կառուցապատող ընկերության մեղքի կամ անբարեխղճության առկայության պարագայում, առաջարկում եմ պահանջվող օգնության գումարը՝ 15,8 մլն դրամ, տրամադրել կառուցապատող ընկերության միջոցների հաշվին:
Ի լրումն վերը նշվածի, նախարարական կոմիտեում Նախագիծը ներառելու դեպքում, առաջարկում եմ այն ներառել Փոխվարչապետ պրն. Մ. Գրիգորյանի կողմից վարվող նախարարական կոմիտեի օրակարգում:
	Առաջարկն ընդունվել է ի գիտություն։

Առաջարկը վերաբերում է Քաղաքաշինության կոմիտեի լիազորություններին։

	
7. ՀՀ քաղաքաշինության կոմիտե
	30.03.2022
Ստացվել է աշխատանքային կարգով

	Հայտնում եմ, որ «Հայաստանի Հանրապետության կառավարության 2021 թվականի փետրվարի 4-ի N 112-Լ որոշման մեջ փոփոխություններ կատարելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ ՀՀ քաղաքաշինության կոմիտեն առաջարկում է Նախագծի վերնագրում «փոփոխություններ» բառից հետո ավելացնել «և լրացումներ»   բառերը:
Միաժամանակ հաշվի առնելով, որ բնակելի թաղամասը՝ ներառյալ արտաքին բոլոր ինժեներական ենթակառուցվածքների իրականացումը (ճանապարհ, ջրամատակարարում, կոյուղի, էլեկտրամատակարարում, լուսավորություն, անասնագոմեր և ցանկապատեր), նախատեսվում է շահագործման հանձնել 2022 թվականի սեպտեմբեր-նոյեմբեր ամիսներին, ուստի Նախագծով սահմանված մայիս ամիսը նպատակահարմար է երկարաձգել մինչև նոյեմբեր:
	Ընդունվել է: 
1. Նախագծի վերնագրում «ՓՈՓՈԽՈՒԹՅՈՒՆՆԵՐ» բառից հետո ավելացվել է «ԵՎ ԼՐԱՑՈՒՄՆԵՐ» բառերը:

2. Քաղաքաշինության կոմիտեի ներկայացրած առաջարկությունն ու հիմնավորումը հիմք ընդունելով, նախագիծը խմբագրվել է՝ աջակցության տրամադրման ժամկետ դիտարկելով  մինչև 2022թ. նոյեմբեր ամիսը: 
Միաժամանակ, խմբագրվել են նախագծի 2-րդ կետի 3-րդ ենթակետով Որոշման N 1 հավելվածում լրացվող 4-րդ կետը և 6-րդ ենթակետով Որոշման  N 2 հավելվածի 9.1-ին կետը լրացվող նախադասությունը՝ ապահովելով բնակելի թաղամասը մինչև 2022թ. նոյեմբերի 1-ը շահագործման հանձնելու դեպքում  շահագործման հանձնելու ամսվան հաջորդող ամիսների համար դրամական օգնության վճարման դադարեցումը։
Առաջարկության հիման վրա վերանայվել է նաև նախագծի հիմնավորմամբ ներկայացված՝ ծրագրի ֆինանսավորման համար անհրաժեշտ ծախսերի չափը:



